
Catalina y Sebastian 
Katalina i Sebastijan 
120 epizoda x 60 min. 
                                             Company:  TV AZTECA MEXICO                                                
Silvia Navarro (as Catalina), Sergio Basanez (as Sebastián),
Sergio Kleiner (as Gustavo Negrete), Claudia Islas (as Adela), 
Alberto Mayagoitia (as Carmelo), Jorge Luis Pila (as Antonio), 
María Rebeca (as Emilia), Christian Cataldi (as Eduardo), 
Pilar Souza (as Josefa), Fidel Garriga (as Don Lupe)
Reditelj: Antulio Jiménez Pons
 
Pošto je prevario bivši momak, Katalina podliježe pritisku porodice i pristaje da se uda za Sebastijana, zemljoposjednika milionera. Sebastijan je zaljubljen do ušiju, ali Katalina se za njega udala samo zbog komfornog života punog izobilja koji je on u stanju da joj pruži. No i ona i porodica doživljavaju pravi šok kada stignu na njegov ranč i otkriju da Sebastijan uopšte nije vlasnik, već samo predradnik na ranču. U stvarnosti, Sebastijan i jeste bio legitimni nasljednik, ali je samo želio da testira Katalinu i da provjeri da li se ona udaje za njega samo zbog novca. Kada to sebi konačno i dokaže, bijesni Sebastijan odlučuje da joj ne pruži razvod i da je natjera da živi životom žene običnog i siromašnog farmera. Malo po malo, Katalina ipak počinje da se zaljubljuje u Sebastijana, sve dok joj na kraju ne postane svejedno to što je on samo siromašni radnik. No, sada je kasno; Sebastijan otkriva da je u stvari bogataš i sada on želi razvod. Stvari se komplikuju kada Karmelo, nadglednik na ranču koji je zauzeo Sebastijanovo mjesto nasljednika i koji je ubijeđen da je on nepriznati sin Sebastijanovog oca Don Lupea, odbije da Sebastijanu vrati pravo koje je ovaj stekao svojim rođenjem. Tako on zadržava svo vlasništvo i novac koji je naslijedio od njegovog oca. Karmelo, koji se takode zaljubio u Katalinu, stavlja je pred dilemu: on joj nudi da Sebastijanu vrati sav novac i posjed, samo ako Katalina pristane da se uda za njega... 

Kratki sadržaji “Katalina i Sebastijan” 1-98/120
Epizoda 1. 

Adela I Gustavo su sredovječni par koji dolazi do granice finansijske propasti zbog lagodnog života. I kako to biva u zemljama trećeg svijeta, izlaz vide u udaji kćerke, glasovite ljepotice Kataline. Čini se da je don Sebastijan mladi i naivni nasljednik prava prilika. 

Epizoda 2. 

Katalinini roditelji uspijevaju da ugovore susret između svoje jedinice i mladog Sebastijana. Katalina nesvjesna svojh čari zavodi mladog zemljeposjednika, iako je u dugogodišnjoj vezi sa neiskrenim Eduardom. Emilija, žena koja čeka, nikako da se pomiri da joj izmiče Sebastijanova naklonost. 

Epizoda 3. 

Braku između Kataline i Sebastijana se raduje se niko osim mladoženje i katalininih roditelja. Karmelo, vanbračni sin don Lupea, sprema se da obznani istinu o krvnom srodstvu sa vremešnim bogatašem i na taj način uzme ono što misli da mu i pripada. 

Epizoda 4. 

Sumnjičav po prirodi, don Lupe angažuje privatnog istražitelja da sipita namjere katalininih roditelja. Katalina uporno pokušava da povrati naklonost vjerolomnog Eduarda. Adeli i Gustavu prijeti finansijski slom. 

Epizoda 5. 

Karmelo pokušava da kod svog biološkog oca,don Lupea, izdejstvuje priznanje očinstva. Slijep od ljubavi Sebastijan će se žestoko posvađati sa ocem zato što sumnja u dobre namjere katalininih roditelja. Katalina shvata pravu Eduardovu prirodu. 

Epizoda 6. 

Bijesan na svog oca, Sebastijan napušta dom. Karmelo i dalje oklijeva da otvoreno popriča sa don Lupeom. Razočarana u ljubav, Katalina ubjeđuje samu sebe da je novac glavni životni motiv i pristaje da se uda za Sebastijana. 

Epizoda 7. 

Katalin i Sebastijan započinju romansu. Sebastijan je lud od ljubavi za prelijepom Katalinom, međutim Katalina ulazi u ovu vezu samo da ugodi nezajažljivim roditeljima koji u njenoj udaji vide zapravo samo dobru poslovnu priliku. Slijepa od ljubomore Emilija pokušava da vezu između Sebastijana i Kataline prekine u začetku. 
 
Epizoda 8. 

Katalina se sprema za vjeridbu sa Sebastijanom. Dugovi njene porodice narasli su do alarmantnih razmjera.Nezreli Eduardo planira da moli Katalinu za oproštaj. 
 

Epizoda 9. 

Sebastijan u želji da stekne punu naklonost Kataline, izdašno pomaže njenu prezaduženu porodicu. Eduardo svjestan da je Katalina tuđa žena iz očaja zakazuje svadbu sa Silvijom. Don Lupeu misli da je Sebastijan iz ljubavi prema Katalini izgubio kontrolu nad svojim životom. 
 

Epizoda 10. 

Karmelo se više ne zadovoljava sa položajem poslovođe don Lupeovog imanja, te smišlja paklen plan. Katalina još nije raščistila sa svojim osjećanjima prema Eduardu. Planira da otkaže već zakazano vjenčanje. 

Epizoda 11. 

Katalina se suočava sa ozbiljnim porodičnim problemima. Utjehu joj pruža Sebastijan sa kojim sklapa građanski brak. Karmelo gubi razum u želji da dokaže svoj status dok mu Emilija predlaže da pomognu jedno drugom u zajedničkom cilju. 
 
Epizoda 12. 

Sebastijan pokušava da smogne snagu i da se suoči sa svojim strogim ocem. Don Lupo ne zna da mu je sin jedinac oženjen za Katalinu. 
 

Epizoda 13. 

Katalina se suočava sa posljedicama svoje odluke da se uda za Sebastijana. Nailazi na osudu svoje prijateljice Alezije. Silvija luda od strasti za Eduardom smišlja način da ga zauvijek zadrži za sebe. 
 

Epizoda 14. 

Sebastijan naglo oboljeva. Katalina shvata da joj je rođena majka napravila pakao od života.Don Lupe razočaran u Sebastijanovu neiskrenost prihvata karmela kao rođenog sina. 
 
 
 

Epizoda 15. 

Razočarana u vlastitu porodicu, Katalina se seli kod Alezije. Nesigurna u svoja osjećanja, odlučuje da barem jednom nastupi iskreno prema Sebastijanu i zatraži razvod.
Odnos između Silvije i Eduarda se dodatno komplikuje. 

Epizoda 16. 

Katalina počinje da se zaljubljuje u Sebastijana. U sjenci priprema za glamurozno crkveno vjenčanje, Emilija smišlja kako da povrati davno izgubljenu Sebastijanovu naklonost. Don Lupe, pomiren sa jakim osjećanjima svog sina prema lijepoj Katalina odlučuje da njena osjećanja stavi na kušnju. 

Epizoda 17. 

Megalomanski prohtjevi katalinine majke konstantno prijete da unište vezu dvoje mladih. Bivše suparnice Emilija i Silvija udružuje snage u želji da postignu zajednički cilj. Don Lupe ne odustaje od namjere da katalinine osjaćaje stavi na iskušenje i pored protivljenja lokalnog sveštenika. 

Epizoda 18. 

Katalinina majka uveliko trguje osjećanjima nesrećne djevojke. Karmelo se i suviše uživljava u ulogu nasljednika imanja don Lupea. Katalina se pita da li će moći prihvatiti život van velegrada? 

Epizoda 19. 

Karmelo ulazi u otvoren sukob sa Sebastijanom oko porodičnog statusa. Eduardo ponovo kuca na vrata Kataline ali ubrzo shvata da je ispao još samo jedna naivna žrtva emilijinih spletki. 

Epizoda 20. 

Antonijeta ucjenjuje don Lupea sa tajnom o njegovoj davno umrloj ženi, Sebastijanovoj majci. Marta uživa u nježnoj romansi sa Pakom. Katalinini roditelji spas od bijesnih povjerilaca pokušavaju da pronađu u bijegu. 

Epizoda 21. 

Vjenčanje Kataline i Sebastijana se pretvara u noćnu moru. Hoće li mladi par prevazići krizu i spletke koje prijete da trajno unište njihov krhki brak? U Sebastijanov život pokušava da uđe druga žena. 

Epizoda 22. 

Sebastijan, razočaran prekidom ljubavne veze gaji netrpeljivost prema čitavoj okolini. Don Lupe je očajan zbog ponašanja svoga sina. Adela po ko zn akoji put pokušava da naplati kćerkine ljubavne muke. Sebastijan i Karmelo sklapaju usmeni dogovor o kome Karmelo godinama sanja-da međusobno zamjene uloge. 
 

Epizoda 23. 

Sebastijan pada u duboku depresiju i sve češće posjećuje lokalne krčme. Katalinina majka smišlja plan kako da istrguje osjećanjima i drugog djeteta, sina Rikarda. Eduardo će ponovo pokušati da osvoji srce prelijepe Kataline. 

Epizoda 24. 

Katalini je status Sebastijana na ranču posve nejasan. Ona se teško miri sa činjenicom da joj naređuje don Karmelo. Rastrzana je između želje da zauvijek napusti ranč i ljubavi prema Sebastijanu. Sebastijan joj upućuje dvosmislene signale. 
 

Epizoda 25. 

Emilija očajnički pokušava da stekne naklonost Sebastijana. Njih dvoje se sastaju u olujnoj noći. Katalina iako se polako navikava na život na selu, očajna je zbog odbojnog ponašanja svog muža. Sebastijan polako uviđa da se prevario u pogledu Karmelovog karaktera. 
 

Epizoda 26. 

Na seoskoj zabavi sreću se Eduardo i Silvija i Sebastijan i Katalina. Između žena vrcaju iskre ljubomore, muževi pokazuju mržnju.Don Ćućova unuka, prelijepa Džesika, odluečuje da Katalini preotme muža. Karmelo pokazuje pravo lice, što zbog moći do koje je nenadano došao što zbog ljubomore prema Sebastijanu koja se polako pretvara u mržnju. 
 
 
Epizoda 27. 

Karmelo se povjerava Makariju da želi Sebastijanu preoteti Katalinu.Katalina u svoj svojoj čednossti pokušava da savjet potraži kod prevrtljive Antojanete. Rikardo pokušava da „porodični budžet“ popravi osvajanjem srca bogate nasljednice Martine, Sebastijanove rođene sestre. 

Epizoda 28. 

Sebastijan i Don Lupo se žestoko prepiru a razlog je kao i uvijek Katalina. Silvija i Eduardo ne priznaju jedno drugom da između njih izuzev strasti ne postoji ništa. Rikardo nastavlja uzaludnu misiju-osvajanje srca bogate nasljednicew, Martine. Katalina i Emilija će se najozbiljnije sukobiti do sada. 

Epizoda 29. 

Katalina dolazi u sukob sa Silvijom. Sebastijan nema mira od kada je Katalina napustila ranč i odlučuje se da je potraži u Siudad de Meksiku. Antonijeta unosi nemir u don Lupov život izjavom da Sebastijan nije njegov zakonit sin. Sukob između oca i sina podgrijava Karmelo. 
 

Epizoda 30. 

Karmelo pokušava da pokvari ionako poljuljane odnose između don Lupa i Sebastijana. Katalina i Sebastijan se voli kao nikada prije. Silvija traži od Emilije da prestane da spletkeri ako želi da je zadrži kao prijateljicu. 

Epizoda 31. 

Antonijeta otkriva Martini neprijatne istine iz života njene pokojne majke, Matilde. Sebastijan se useljava kod Kataline što nailazi na negodovanje porodice njegove žene koja još uvijek vjeruje da je Sebastijan običan nadzornik don Lupovog imanja. 
 

Epizoda 32. 

Katalinina majka pokušava da rasturi ljubavnu idilu između njene kćerke i Sebastijana. Sebastijan se miri s ocem i kupuje stan u velegradu. Svi protivnici ljubavne veze između Kataline i Sebastijana, a takvih je mnogo, se nadaju da će dolazak mlade i zavodljive Amerikanke, Džesike, u Meksiko, nekadašnje Sebastijanove ljubavi iz djetinjastva, unijeti razdor u brak Kataline i Sebastijana. 
 

Epizoda 33. 

Šizofreni postupci Katalinine porodice udaljavaju dvoje supružnika a Sebastijana guraju u Emilijino naručje. Na ranču je sve u znaku uzbune izazvane lošim zdravstvenim stanjem don Lupa. Karmelo pokušava da iskoristi novonastalu situaciju u kojoj dobija ovlašćenja gospodara posjeda. 

Epizoda 34. 

Tri prelijepe žene se bore za Sebastijanovu naklonost. Katalinina majka kao i obično ima destruktivan plan a ovoga puta meta je Karmelo. Don Lupe, načetog zdravlja, odlučuje da posjeti Sebastijana u velegradu. Međutim u stanu zatiče Katalinu i u svađi sa snajom doživljava infarkt. 

Epizoda 35. 

Katalina pokušava da iskoristi situaciju, što je don Lupeu pozlilo u njenoj kući, ne bi li pomirila porodične netrpeljivosti.Karmelo postaje nova žrtva prevare beskrupulozne Katalinine majke. Pojavljuju se ljubavne iskre između Martine i Rodriga. 
 
Epizoda 36. 

Don Lupe se oporavlja i pokazuje određenu naklonost prema Katalini. On vođena ljubavlju napušta Sijudad de Meksiko i odlazi na ranč Sebastijanu u naručje. Martina priznaje Sebastijanu da gaji simpatije prema Rikardu što će duboko povrijediti Ramira. 

Epizoda 37. 

Don Lupe i Antonijeta kopaju po zajedničkoj bolnoj prošlosti. Sebastijan je konačno siguran u Katalinina osjećanja ali u momentu strasti nailazi na dokaz katalinine nevjere. Emilija pokušava da ucijeni Sebastijana dok se Rodrigo sprema da odlaskom na ranč porodice Mendoza zauvijek osvoji Martinino srce. 

Epizoda 38. 

Bol izazvanu Katalininim odnosom prema njemu Sebastijan liječi u lokalnoj krčmi. Karmelo iz svađe Sebastijana i Kataline pokušava da izvuče korist. Mudra Džesika držeći se po strani, pokušava da čeka pravi momenat a to je dan kada će i Katalina i Emilija odustati od naklonosti prema Sebastijanu. 
 

Epizoda 39. 

Ramiro savjetuje Sebastijana da ostavi Katalinu i okrene se Emiliji. Sebastijan nema dvojbi da je izbor njegovog srca ipak prelijepa Katalina. Ramiro biva neprijatno iznenađen kada, prisluškujući, razgovor lokalnog sveštenika i Martina saznaje za njen stranstveni poljubac sa Rikardom. 
 
 
 Epizoda 40. 

Rikardo u Eduardovoj pratnji stiže u selo u želji da se sastane sa Martinom. Presreće ih Ramiro koji ljubomoran zapodijeva opštu tuču. Da li će Karmelo konačno saznati ko su njegovi biološki roditelji? 
 
41. epizoda

Eduardov dolazak u selo probudiće stare razmirice. Antonijete pokušava da zadobije naklonost don Lupea ili da mu uništi život, za šta pokušava da iskoristi osjećaje naivne Kataline.
42. epizoda

Iz ljubavi prema Sebastijanu don Lupe odlučuje da Katalini pruži šansu. Posluga na ranču nije oduševljena ovom odlukom. Na povratku u Siudad de Meksiko Eduardo preživljava pravi tornado Silvijine ljubomore.

43. epizoda

Gđa Petra je u posjedu famoznog pisma pokojne Sebastijanove majke, Matilde, to pismo je dokument koji može da razriješi mnoge dileme. Emilija pokušava da napakosti Katalini iako svjesna da ne može zadobiti naklonost Sebastijana.
44. epizoda

Karmelo bezuspješno traga za svojim biološkim roditeljima. Katalina uživa u ulozi predane domaćice I supruge. Silvija slijepa od ljubomore prema Kataline odlučuje da izvrši estatski hirurški zahvat na licu.
45. epizoda

Kada Eduarda pronađu u teretani sa teškim povredama glave, situacija se značajno komplikuje. Svi, uključujući policiju, svaljuju sumnju na Sebastijana koji je Eduardu prijetio neposredno prije nesreće. Sebastijan završava u pritvoru pritisnut optužbama za pokušaj ubistva.
46. epizoda

Katalina je jedina koja vjeruje u Sebastijanovu nevinost.Iz očaja dolazi do fizičkog obračuna nje I Emilije. Don Lupea žestoko pogađa vijest da mu je sin jedinac optužen za pokušaj ubistva.Okolina Sebastijana smatraju čestitim ali dokazi govore suprotno.

47. epizoda

Eduardo optužuje Silviju da ga je pokušala ubiti iz ljubomore. On koristi ovu priliku da ucijeni svoju ženu, izmami od nje novac u zamjenu za ćutanje pred policijom. Don Lupe pruža snažnu podršku Sebastijanu iako je zdravstveno stanje bogatog vremešnog rančera sve slabije.

48. epizoda

Silvija I Emilija pokušavaju manipulišući pohlepnim Eduardom da rastave Katalinu I Sebastijana. Karmelo traži pogodan momenat da koristeći loše zdravstveno stanje don Lupea, iskamči za sebe korist eliminišući Sebastijana u borbi oko budućeg vlasništva nad posjedom. Emilija stavlja Katalinu pred teško iskušenje.

49. epizoda

Katalina ne pristaje na Emilijine ucjene. Vjeruje u nevinost čovjeka koga voli.Katalina počinje da sumnja da iza svega stoje Emilija I Silvija.
50. epizoda
Katalina konačno pristaje na Emilijinu ucjenu u želji da zauvijek izbavi Sebastijana iz zatvora. Bogata nasljednica Džesika posmatra sve sa pristojne distance I vreba priliku da zadobije naklonost Sebastijana. Karmelo će suočiti don Lupea sa vlastitim demonima.

51. epizoda

Iako biva grubo odbijen od starne don Lupea a u vezi pitanja oko svog porijekla, Karmelo ne odustaje od pokušaja da dokaže istinu u koju samo on vjeruje. Odbijanje Kataline pogađa Sebastijana, koji odlučuje da istragom u vezi napada na Eduarda sam sebi pomogne. Antonijeta ucjenjuje don Lupea u vezi sa (spornim) očinstvom nad njegovom djecom.
52. epizoda

Don Lupe zahtijeva od Seabastijana da, zbog nerazumnih postupaka Kataline, pod hitno podnese zahtjev za razvod što ovaj I čini. Shvatajući nezavidnost svog položaja Karmelo moli don Lupea za oproštaj.

53. epizoda

Katalina šalje svoje emisare Sebastijanu u želji za pomirenjemKarmelo odlučuje da kad već ne može dobiti milom, ono što msli dam u pripada, to pokuša silom. Emilija pokušava da Katalinu I Sebastijana zauvijek rastavi.
54. epizoda

Katalina je na korak da iz razočarenja napusti I zemlju I dosasašnji način života. Antinijeta savjetuje Emiliju da u ljubavi sa Mendozama primijeni drugačiju taktiku nego što je ona to uradila sa don Lupeom prije mnogo godina. Suočeni sa Sebastijanom, Silvija I Eduardo priznaju šta se zapravo zaista desilo inkriminisane večeri.

55. epizoda

Katalina I Sebastijan uživaju u čarima ljubavi. Vole se bezrezervno i više nego ikad.Stanovnici ranča su sumnjičavi ali podržavaju romansu u ponovnom začetku. U kući Katalinine porodice otac konačno preuzima mjesto koje mu i pripada.
56. epizoda

Dok Katalina I Sebastijan uživaju u dražima ljubavne idile na zasluženom odmoru, Alizija započinje svoju romansu. Sebastijan napada Karmela jer ne može više da podnese spletkarenje koje njegov “brat” revnosno obavlja temu zabranjuje pristup I rad na ranču.

57. epizoda

Emilija I Karmelo sklapaju savez iz računa u interesu razaranja veze Kataline I Sebastijana. Stvari na ranču se komplikuju.
58. epizoda

U nedostatku strpljenja Karmelo se odlučuje da počini glupost. Don Lupe ima snažnu potrebu da po prvi put sa Sebastijanom iskreno popriča I o prošlosti I o budućnosti.
59. epizoda

Ramiro I Martina oživljavaju svoju ugaslu romansu.Karmelo se sprema na susret sa don Ćućom, lokalnim notarom, djedom bogate nasljednice Džesike. Sebastijan I Karmelo sve češće komuniciraju jezikom sile.

 60. epizoda

Katalina čini se zauvijek prekida odnose sa svojom nezajažljivom majkom.
Džesika pomno prati na sve što se dešava u Sebastijanovoj okolini. Karmelo se savjetuje sa don Ćućom u vezi sa svojim porodičnim statusom.
61. epizoda

Džesika koristi priliku da se približi Sebastijanu. Don Lupe želi da bude siguran da poslije njegove smrti nasljedstvo neće pasti u ruke Katalini, koju smatra prevrtljivom, te posjećuje don Ćuća.Antonijeta odlučuje da se ispovijedi lokalnom svešteniku.
62. epizoda

Sebastijan I pored pritiska sredine ne može da zaboravi Katalinu. Katalina je u žestokoj svađi sa majkom koja ne može da prihvati da joj je kćerka sušta suprotnost.
63. epizoda

Katalina počinje privatan posao. U pauzama neprestano misli na Sebastijana.
Okolnosti I ljubomora čine da mladi par I dalje ostane razdvojen.Nasuprot njima, Ramiru I Martini cvjetaju ruže.

64. epizoda

Katalina doživljava neprijatnosti na poslu, na jednoj prezentaciji kozmetike koju prodaje sreće Silviju. Don Lupe I Sebastijan se žestoko svađaju, između ostalog predmet rasprave je enigma da li je don Lupe zaista Sebastijanov otac?
65. epizoda

Sebastijan odlazi u Meksiko Sijudad u želji da se razvede od Kataline. Društvo mu vrlo rado pravi Džesika, djevojka koju će veoma “neobično” predstaviti Katalini. Karmelo očajnički pokušava da pridobije don Lupea da ga prizna za zakonitog sina, don Lupe doživljava novi srčani napad pri padu s konja.
66. epizoda

Don Lupeovu tragediju Makario pokušava da iskoristi u vlastitu korist. Katalina i Sebastijan vode maratonsku i nesvrsishodnu raspravu prebacujući jedno drugom krivicu za propalu vezu. Silvija i Eduardo i dalje žive u neiskrenoj vezi pokušavajući da prevarom zavaraju jedno drugo.

67. epizoda

Katalina I Sebastijan bivaju suočeni na sudu, u pokušaju pomirenja. Čini se ipak da je ljubavi a samim tim I braku došao kraj. Džesika pred Katalinom pokazuje da je po svemu sudeći osvojila Sebastijanovo srce.

68. epizoda

Makario se na skrovitom mjestu “brine” o don Lupeu čekajući momenat kad će da se riješi mrskog mu gazed. Policija započinje potragu za nestalim lokalnim zemljoposjednikom. Nestanak don Lupea stanovnici komune I ranča doživljavaju tragično. Silvija se oporavlja od estetske operacije ali njeni problemi nisu nestali naprotiv njene brige su se uvećale.

69. epizoda

Pronose se glasine da je don Lupe vjerovatno mrtav. Katalinina majka po običaju likuje I tjera kćerku da traži dio don Lupeove zaostavštine. Sebastijan optužuje Katalinu da je kriva direktno za nestanak I smrt njegovog oca. Karmelo I Makario pokušavaju da manipulišu bolesnim don Lupeom.
70. epizoda
Na ranču se smrt don Lupea smatra završenom stvari. Na čitanju pokojnikovog testamenta Sebastijan će biti više nego neprijatno znenađen. Antonijeta se zaklela da će do kraja života nositi crninu za ljubavlju svog života- Don Lupeom.
71. epizoda
Manipulišući don Lupeom, koji poslije pada sa konja ima problema I sa pamćenjem,Karmelo I Makario ga ubjeđuju da je Seabstijan u međuvremenu posato njegov najljući neprijatelj. Sebastijanu se ruši brak, vjeruje dam u je otac mrtav, lažnim testamentom biva stavljen u podređeni položaj… Hoće li se nesrećni mladić izvući iz zamki koje mnoštvo manipulatora plete oko njega I Kataline?

72. epizoda

Lokalni sveštenik pokazuje Sebastijanu pismo pokojne majke, Matilde, u kome ona potvrđuje da je Sebastijan don Lupeov sin. Sebastijanu je utoliko lakše što rješava misteriju svog porijekla ali I dalje ga progone duhovi prošlosti. Katalinin život je u pitanju.

73. epizoda

Sebastijan u želji da riješi nedoumice koje ga muče inicira razgovor sa Antonijetom u kome dolazi do žučne rasprave. Don Ćućo nalazi za potrebno da sa Sebastijanom porazgovara na temu don Lupeovog testamenta.
74. epizoda

Don Ćućo u razgovoru sa Sebastijanom iznosi sumnje u vezi validnosti testamenta I direktno optužuje svoju unuku Džesiku za falsisikat izjave posljednje volje don Lupea. Džesika se obraća Karmelu za pomoć. Radnici revoltirani strahovladom koju je uveo Karmelo polako napuštaju ranč.
75. epizoda

Antonijeta, iskustvom stare spletkarošice, sluti da Karmelo i Makario kuju zavjeru. Adela je u strahu da joj žena koja iako nije majka ali sa djecom tako postupa ne otme mlađu kćerku. Emilija traži i dobija savjet od lakolnog sveštenika.
76. epizoda

Sebastijan angažuje iskusnog zastupnika u namjeri da ospori don Lupeov testament.
Martina i Ramiro razmišljaju o eventualnoj zajedničkoj budućnosti.

77. epizoda

Katalina i  Sebastijan pokušavaju da „namire“ stare račune.Adela odlučuje da „profini“ budućeg zeta, Karmela,nudeći mu instrukcije iz lijepog ponašanja. Njih dvoje u stvari kuju plan koji je baziran na zajedničkom interesu, Adela dobija novac neophodan za život na visokoj nozi dok Karmelo dobija ruku prelijepe Kataline.

78. epizoda

Sebastijan ne može da preboli Katalinu, iako ga Adela zatiče u Džesikinom zagrljaju. Sebastijanov advokat posjećuje Karmela na njegovo veliko iznenađenje.

79. epizoda

Sebastijan preko advokata Karmelu nalaže nagodbu-da Sebastijan odustane od tužbe za utvrđivanje vjerodostojnosti testamenta a da Karmelo polovinu don Lupeove zaostavštine dodijeli Martini. Katalina se vraća u naručje Sebastijana.

80. epizoda
Katalina će zamoliti Karmela da Sebastijanu i Martini vrati ranč ali Karmelo ima svoje uslove. Katalina odbija da im  se povinuje i nesuđeni dogovor naizgled propada.

81. epizoda
Katalina misli da će Karmelo odustati od ženidbe sa njom ukoliko mu kaže da ga ne voli, međutim Karmelo se ne ženi iz ljubavi nego iz potrebe da ponizi Sebastijana koliko je god to moguće.

82. epizoda

Katalinin otac prijeti Adeli da će zatražiti razvod ako se ne promjeni.Katalina ponovo ima verbalne nesporazume sa Sebastijanom. Makario predlaže Karmelu da ukoliko potraga za don Lupeom potraje likvidiraju starca. Don Lupeu se vraća sjećanje i on počinje da „pravi“ probleme.
83. epizoda

Džesika pokušava da izbriše iz Sebastijanovog sjećanja svaku uspomenu na Katalinu. Silvija doživljava krizu identiteta i okreće se novoj problematičnoj vezi sa Katalininim bratom. Makario i Karmelo su na korak od odluke da likvidiraju don Lupea.

84. epizode

Sebastijan pokušava da utjehu zbog nesrećne ljubavi pronađe u alkoholu. Don Lupeu je kritično loše i Karmelo poziva ljekara. Ljekar predlaže hitnu hospitalizaciju s čim se dva don Lupeova otmičara iz razumljivih razloga ne mogu složiti.
85. epizoda

Katalina dolazi u sukob sa ocem, koji ne znajući pozadinu stvari, zamjera mezimici  odluku da se uda za Karmela. Petra saopštava Karmelu da su on i Sebastijan zaista u srodstvu te da bi bilo pošteno da mu vrati ranč, što se „otpadniku“ nikako ne sviđa.

86. epizoda

Don Lupe postavlja sve nezgodnija pitanja svojim otmičarima. Don Gustavo se raspituje kod Katalininih poznanika o razlozima njene odluke da se vjenča sa Karmelom.

87. epizoda

Karmelo i Katalina sklapaju brak i pored odbojnosti koju Katalina gaji prema rančeru. Karmelo „sklapa“ ugovor sa Katalininim ocem, da uz pristojnu nadoknadu drži svoju ženu Adelu dalje od Katalininog braka. Karmelo je zadužio medicinsku sestru da na tajnom mjestu brine o don Lupeovom zdravlju i ujedno pazi da nesrećni starac ne pobjegne. 

88. epizoda
Karmelo i Katalina odlaze na ljetovanje, gdje susreću Sebastijana, Martinu i Džesiku i varnice počinju. Osoblje sa ranča nagađa, bez dokaza nije li stari dobri don Lupe živ?

89. epizoda

Don Gustavo ne može da se pomiri s činjenicom da je njegova mezimica, Katalina, rekla „da“ Karmelu, za koga svi znaju da ga Katalina ne voli. Silvija i Eduardo su na korak do pomirenja. Makario žudi da oženi Emiliju koja se zagonetno ponaša.
90. epizoda

Antonijeta i Emilija špekulišu o stvarnoj sudbini don Lupea. Dok Katalina u potaji žali za Sebastijanom, Karmelo svog voljenog oca, don Lupea, pred Makarijom naziva „problemom koji treba riješiti.“

91. epizoda
Petra uvjerava Antonijetu da Sebastijan i Karmelo nisu njeni sinovi. Sebastijan ne vjeruje u zloćudnu sudbinu svoga oca i razmišlja da započne privatnu istragu. Silvija se silno zaljubljuje u Rikarda.

92. epizoda
Karmelovi napadi ludila su sve intenzivniji. U jednom od njih on sili don Lupea da ga prizna za zakonitog sina što nesrećni starac po ko zna koji put odbija. Karmelo optužuje Makarija da je Emiliji otkrio istinu o don Lupeovoj sudbini. Antonijeta nije spremna da čuje istinu o svom sinu.
93. epizoda
Antonio se zapošljava kao nadzornik na ranču kod dona Antonijete. Ni jedno od dvoje ljudi ne sluti da ih je sama sudbina ponovno spojila. U želji da zadrži Makarija uza se, Karmelu mu poklanja skupocjen automobil. 

94. epizoda
Karmelo pokazuje velike znake nervoze, jer Sebastijan i osoblje ranča gaje nadu da je don Lupe živ, te sve češće ulazi u verbalne obračune sa Katalinom. Na žalost sve se dešava uz prisustvo Katalininih roditelja tako da njen otac drži stranu svojoj kćerki.

95. epizoda
Karmelo po ko zna koji put pokazuje svoju pravu prirodu. Emilija se umiljava Makariju zbog sumnje da ovaj zajedno sa Karmelom na tajnovitom mjestu čuva don Lupea. U napadu bijesa Antonijeta otkriva Antoniju da mu je majka.

96. epizoda
Martina i Ramiro prolaze kroz još jednu krizu međusobnih odnosa. Don Lupe preklinje Karmela da ga pusti na slobodu ili da mu bar dozvoli da vidi Sebastijana i Martinu. Antonijeta pokušava da veže za sebe Antonija u pokušaju da pronađe barem tijelo nestalog don Lupea.
97. epizoda
Karmelo optužuje Sebastijana da mimo prethodnog dogovora želi da mu otme suprugu. Antonio otkriva svoje porijeklo Emiliji. Don Lupe i dalje pati u zatočeništvu.
98. epizoda
Antonio u želji da krene u potragu za svojim biološkim ocem, don Lupeom, obraća se za pomoć Sebastijanu i Martini koji nisu previše srećni saznanjem da su naprasno „dobili“ još jednog brata. Karmelo prijeti i Makariju i don Lupeu smrću ukoliko ugroze njegov plan.
99. epizoda
Uslijed teških uslova u kojim aga drže Makario i Karmelo, don Lupe dobija težak srčani infarkt. Makario i Karmelo su u panici jer zatočenik nikako ne smije da dobije intenzivnu bolničku njegu. Katalina osjeća da je u drugom stanju.
100. epizoda
Don Lupe odbija da prizna Karmela za sina čak i u uslovima kad mu od tog priznanja zavisi život. Karmelo će pokušati da ubije glavu familije Mendoza ali će ga Makario spriječiti, jer kako on kaže „za sve treba dobar plan“. Stanovnici ranča i don Lupeovi poznanici polako sumnjaju da je starac živ i zatočen.

101. epizoda
Katalina zakazuje sastanak sa Sebastijanom. Don Lupe uspijeva da pobjegne i pored ozbiljno narušenog zdravstvenog stanja. Karmelo šalje svoje telohranitelje da „urazume“ don Gustava i privole ga na ponizan odnos prema svom zetu.

102. epizoda
Katalina je pogođena saznanjem da joj je otac prebijen i da je skoro na samrti. Porodica je još više šokirana priznanjem Karmela da je on poslao batinaše da mu urazume „tasta“ radi sigurnije budućnosti porodice. Optužuje Katalinu da ga je prevarila sa Sebastijanom.
103. epizoda
Katalina priznznaje Sebastijanu da se udala za Karmela isključivo da bi sačuvala Sebastijanovo dostojanstvo i vlasništvo nad rančem. Don Lupe se bori za život. Emilija hini ljubavna osjećanja prema Makariju u želji da sazna gdje je dvojica bandita čuvaju don Lupea. Istu misiju imaju i Martina i Ramiro. Dona Antonijeta obznanjuje da joj je mladi i zgodni Antonio zapravo sin.

104. epizoda
Na svom putu beskrajnih zločina, još jedan u nizu je pokušaj da korumpira lokalnog doktora u želji da Katalina abortira, Karmelo polako ostaje sam. Sebastijan izjavljuje bezrezervnu i vječnu ljubav Katalini za koju je spreman kako sam kaže „boriti se do kraja“. Emilija, osoba koja inače dosta zna, povjerava se lokalnom svešteniku.

105. epizoda
Pod volšebnim okolnostima u vlastitom automobilu gine Emilija. Makario je potpuno izbezumljen od straha za vlastiti život. Katalina je na tragu saznanju koje i nju i dijete može skupo da košta.
106. epizoda
U posjeti vlastitom ocu, Katalina slučajno pronalazi don Lupea. Sebastijan i Martina su obaviješteni da im otac leži u bolnici i da se vodi u kartoteci kao „napušteni bolesnik“. Slijedi dirljiv susret porodice Mendoza.

107. epizoda
Mučen dugotrajnum progonstvom čini se da don Lupe umire. Na samrti, u amanet Katalini i Sebastijanu ostavlja i zavjet da trajno čuvaju svoju ljubav kao i da se dijete bez obzira na pol nazove po njemu. Dvoje mladih se zaklinju nad tijelom umirućeg i izmučenog starca. Katalina i Sebastijan prijavljuju smrt don Lupea lokalnoj policiji ali starčevo tijelo u medjuvremenu nestaje iz bolničke sobe.
108. epizoda
Vijest o smrti don Lupea duboko pogadja sve na ranču „Alkatraz“ kao i stanovnike Kuernavake. Rufina potvrđuje Antonijeti da je Antonio njen sin. Antonio u želji da sazna sve o svom porijeklu pokreće pravu istragu.

109. epizoda
Antonio će, istražujući svoje korijene, doći do tako strašnog saznanja da će se pokajati što je istragu i započeo. Iz iste priče se nazire i don Karmelovo porijeklo. Zločinac će svjedočiti u policiji i optužiti za sve Sebastijana. Zbog Karmelove prijetnje Džesika će napustiti Kuernavaku.
110. epizoda
Karmelo odlučuje da pobjegne sa svim na prevaru otetim nasljedstvom. Antonio shvata da je on u stavri Sebastijanov polubrat i nudi mu svaku moguću pomoć. Sebastijan moli lokalnog sveštenika da mu dozvoli da vidi Džesiku, osjećajući da je tu ključ mnogih njegovih muka.
111. epizoda
Policija hapsi don Karmela na osnovu ozbiljnih optužbi. U strahu da ne pobjegne ali i u iščekivanju važnog svjedoka iz Morelosa, don Karmelo biva pritvoren. Na osnovu Antonijevih saznanja, čini se da je don karmelo zapravo zakoniti sin meksičkih težaka.
112. epizoda
U nemogućnosti da dokaže optužbe, policija mora da pusti don Karmela na dlobodu. Martina ima emotivnu krizu nakon smrti jedinog roditelja. Katalina koja je ostala kao gost u kući pravih roditelja don Karmela, biva u medjuvremenu pretvorena u taoca da bi na poslijetku pobjegla.
113. epizoda
Antonijeta daje Katalini tablete za spavanje i pokušava da upozori don kamrela da jenjegova, još uvijek zakonita žena, u Kuernavaki. Don Karmelo, iako suočen sa svojim biološkim roditeljima, odbija da pogleda istini u oči i dalje samog sebe smatra sinom pokojnog don Lupea. Silvija shvata da sve dok ima novac dotle vlada i svojim emotivnim životom te posjeduje pravo izbora.

114. epizoda
Karmelo odvodi Katalinu i pored njene volje. Martina priželjkuje pomirenje sa Ramirom. Mnogo ljudi se uključuje u potragu za Katalinom.

115. epizoda
Don Karmelo shvata da dok mu je Katalina pri ruci dotle je i on sam na slobodi.
Jedini saveznik Karmelu je Katalinina majka koja je od želje za novcem, lakom zaradom i luksuzom potpuno izgubila pamet.

116. epizoda
Sebastijan će pokušati oteti Katalinu iz ruku don Karmela ali zločinac će se ipak domoći svog vrijednog plijena. Katalinina majka od vidivnjaka saznaje da boluje od teške i neizliječive bolesti. Silvija leži teško bolesna dok nad njenom posteljom bdi Eduardo nadajući se koristi.
117. epizoda
U napadu bijesa i osjećaja da mu niko ništa ne može, Karmelo će povjeriti Katalini sve tajne svojih zločina. U želji da ga stigne zaslužena kazna, Katalina sakriva Sebastijana u prostoriji u kojoj Karmelo obavlja svoju „ispovijed“.

118. epizoda
Eduardo i Lolo će se fizički sukobiti iznad beživotnog Silvijinog tijela. Katalinina majka preživljava teški moždani udar. Antonio će don Karmela suočiti sa činjenicama o njegovom stvarnom porijeklu ali zločinac vjeruje samo u jednu istinu-da je on zapravo jedini zakoniti sin don Lupea.
119. epizoda
Ramiro postiže veliki muzički uspjeh koji biva krunisan glamuroznim TV nastupom u kojem Martini izjavljuje ljubav. Martina je presrećna. Iako to ne zaslužuje, Katalinina majka okuplja oko svog bolesničkog kreveta cijelu porodicu. Dolazi do fatalnog susreta don Karmela, Kataline, Sebastijana i Antonijete na pogrebu don Lupea.
120. epizoda
Don Karmelo  na pogreb dolazi naoružan. I dok mu Katalina služi kao živi štit, Sebastijan ga drži na nišanu, Antonijeta ubija Karmela s ledja i ne znajući da ubija svog-sina. Eduardo uskraćen Silvijinim testamentom za materijalna dobra zapošljava se kao konobar. Na kraju Sebastijan i Katalina priredjuju glamurozno vjenčanje na zadovoljstvo stanovnika ranča Alkatraz i gotovo svih stanovnika Kuernavake. 
